
7 Мамыр – Отан қорғаушылар күніне арналған мерекелік іс-шара
Тақырыбы:«Ерлік – елге мұра, ұрпаққа ұран»
Мақсаты:
Балалардың Отанға деген сүйіспеншілігін арттыру, елін, жерін қорғаған батырларды құрметтеуге тәрбиелеу. Әкелердің бала тәрбиесіндегі рөлін насихаттау, отбасы мен балабақша арасындағы ынтымақтастықты нығайту.

Жүргізушінің сөзі
    Қайырлы күн, құрметті қонақтар, ардақты әкелер, қадірлі ұстаздар және бүлдіршіндер!
Бүгін біз Отан қорғаушылар күніне арналған «Ерлік – елге мұра, ұрпаққа ұран» атты мерекелік іс-шарамызға жиналып отырмыз.
      Ер азамат – отбасының тірегі, елінің қорғаны, халқының қамқоры. Батыр бабаларымыздың ерлігі мен қайсарлығы бүгінгі ұрпаққа үлгі болып келеді. Сондықтан да бұл мереке – ерлік пен батылдықты дәріптейтін ерекше күн.
Қош келдіңіздер!
Жүргізуші:
    Отан – әр адамның жүрегіндегі ең қастерлі ұғым. Ендеше бүлдіршіндеріміздің жүрек жарды өлеңдерін қабыл алыңыздар.
(Балалар тақпақтарын айтады.)

Жүргізуші:
 Көктемнің көркі – қызғалдақ гүлдері. Бүгінгі мерекемізді әсем ән мен көркем бимен әрлей түсу үшін ортаға ару қыздарымызды шақырамыз.
(Қыздардың «Қызғалдақ» биі.)
Жүргізуші:
  Күш атасын танымас дейді халқымыз. Ендеше бүгінгі мерекеде әкелеріміздің күш-жігерін байқап көрейік.
Ортаға қол күрес сайысына қатысушы әкелерді шақырамыз!
(Ойын өткізіледі.)
Жүргізуші:
  Нағыз батыр тек күшті ғана емес, ақылды әрі тапқыр болады. Келесі кезекте бүлдіршіндеріміз өздерінің зеректіктерін көрсетеді.
Қане, балалар, мозайканы жылдам әрі дұрыс құрастырып көрейік!
(Ойын өткізіледі.)
«Қой көтеру» сайысы
Жүргізуші
    Қазақ халқы қашанда күшті, қайратты азаматтарды құрметтеген. Келесі сайысымызда әкелеріміз өздерінің ептілігі мен күшін көрсетеді.
Ортаға қатысушыларды шақырамыз!
(Қой көтеру ойыны.)
«Ат жарысы» ойыны
Жүргізуші:
   Қазақтың қанына сіңген ұлттық ойындардың бірі – ат жарысы. Ендеше жүйрік аттай шапқан қатысушыларымызға сәттілік тілейік!
Қыздардың ұл балаларға сыйлық табыстауы
Жүргізуші:
   Бүгінгі мереке – болашақ Отан қорғаушыларының да мерекесі. Қыздарымыз өздерінің ізгі тілектері мен сыйлықтарын ұл балаларымызға табыстауға дайын.
(Сыйлықтар табысталады.)
Марапаттау рәсімі
Жүргізуші:
Құрметті қонақтар!
   Бүгінгі сайыстарда белсенділік танытып, өз өнерлері мен шеберліктерін көрсеткен әкелеріміз бен ер балаларымызға алғысымызды білдіреміз.
Ендеше марапаттау рәсіміне кезек берейік!
(Мадақтамалар мен сыйлықтар табысталады.)
Қорытынды сөз
   Құрметті әкелер, қадірлі қонақтар!
        Сіздерді Отан қорғаушылар күнімен шын жүректен құттықтаймыз! Әр шаңыраққа амандық, денсаулық, береке-бірлік тілейміз. Еліміз тыныш, көгіміз ашық, ұлдарымыз ержүрек, қыздарымыз инабатты болып өссін!
Мерекелеріңіз құтты болсын!
Осымен мерекелік іс-шарамыз аяқталды. Назар қойып тыңдағандарыңызға рақмет! 

